Зэманыр к1уэхук1э, абы зихъуэжыхук1э, гъащ1эм щ1эуэ куэд къыхохьэ. Иджырей зэманым зэхъуэк1ыныгъэ зыхилъхэхэм щыщщ еджэныгъэмрэ гъэсэныгъэмрэ хуэунэт1а 1уэхугъуэхэри. Стандартыщ1э къежьэхэм егъэджак1уэм ди пащхьэми къалэныщ1эхэр кърегъэувэ. Егъэджак1уэхэми,ар къыдгуры1уауэ,зэманым къигъэув къалэнхэм дыпэджэжыфу щытын хуейщ. Гъащ1эм зэрызихъуэжыныр, ипэк1э к1уатэу зэрыщытыр зыхэтщ1эу,адыгэбзэм хуезыгъаджэхэми ди гугъуехь хэтлъхьапхъэщ а зэхъуэк1ыныгъэщ1эм .
Зэманыщ1эр хуэныкъуэщ зи 1эщ1агъэм творческэу бгъэдэт ц1ыхухэм, сыту жып1эмэ,стандартыщ1эхэм(ФГОС) къагъэув гъащ1эм дек1уу, зэф1эк1 я1эу,я щ1эныгъэр нэхъ купщ1аф1эу щ1эблэр къэгъэтэджын зэрыхуейр.
ФГОСым къигъэув къалэнхэм щыщщ:
1. Щ1эныгъэм и ф1агъыр зэхегъэщ1эныр;
2. Предметым и щ1эныгъэр къэдгъэсэбэпурэ, сабийм и къэуьым зедгъэужьыныр;
3. Еджап1эм къыбгъэдилъхьэ щ1эныгъэр и лъабжьэу сабийр гъащ1эм хуэгъэхьэзырыныр, 1еймрэ ф1ымрэ зэхагъэк1ыфу сабийхэр егъэсэныр.
4. Системнэ-деятельностнэ бгъэдыхьэк1э предметым хуи1эныр (егъэджыпхъэхэмрэ абы къахуихьыну ф1агъхэмрэ зэпэпшэчыфу, и психикэм зебгъэужьыфу, ар зэрылэжьэну методикэмрэ технологиемрэ хэпщ1ык1ыу ущытыныр).
Ар гъэзэщ1а щыхъунур еджэныгъэм и бгъэдыхьэк1эхэр зэхъуэк1а хъумэщ, 1эмалыщ1эхэр нэгъэсауэ къэдгъэсэбэпмэщ.
А къалэн гугъур гъэзэщ1энымк1э мыхьэнэшхуэ зи1эхэм щыщщ еджап1эхэм информационнэ-коммуникативнэ ухуэк1эщ1эхэр ди урокхэм къыщыдгъэсэбэпыным.
Мыхьэнэшхуэ и1эщ егъэджак1уэм урокым хуи1э бгъэдыхьэк1эм, абы сабийхэр къызэрызэщ1икъуэфым, ахэр къызэригъэдэ1уэфым, и предметым зэрыхищ1ык1ым. 
Щ1эныгъэ егъэгъуэтынымк1э пхужымы1эным хуэдизу инщ темэр зэрыритыфым, бгъэдыхьэк1эщ1эхэр  зэрыхилъьэфым я мыхьэнэр.
Куэд и1ыгъэщ егъэджак1уэм и къэухьыр, зэф1эк1ыр здынэсым, езы еджак1уэр зыхуэдэм, абы къищ1эну зыхуейм, зэджэ предметым зэрыдихьэхым. А псоми къешэ дерсхэр нэхъ щ1эщыгъуэ,зэмыл1эужьыгъуэ щ1ын зэрыхуейр. Иджыри къэск1э щы1а 1уэхуеплъык1эхэр къезэгъыжыркъым, ар пэлъэщкъым ипэк1э зи ц1э къит1уа къалэныщ1эхэм, бгъэдыхьэк1эщ1эхэм дыхуэмык1уэу зэрымыхъунури зэхыдегъэщ1ык1,технологиещ1эхэм дыхуешэ.  
Бгъэдыхьэк1э зэмыл1эужьыгъуэхэр егъэджак1уэм къигъэсэбэпыху, еджак1уэм дежк1и еджэныгъэр нэхъ щ1эщыгъуэ, удэзыхьэх мэхъу. Абы предметыр нэхъыф1у илъэгъунущ.
 Бгъэдыхьэк1эщ1эр,нэгъуэщ1у жып1эмэ инновационнэ подход жыхуэт1эр – ар темэ дджыр гъущэу щымыту, нэхъ щ1эщыгъуэ щ1ынырщ,еджак1уэхэр зыгъэгупсэн проблемэхэр яхуэгъэувынырщ. 
Бгъэдыхьэк1эщ1эм хыхьэхэм щыщщ: 
· Способ инновационного обучения (еджэныгъэм  бгъэдыхьэк1эщ1э);
· Урок-дидактическая игра (джэгук1э тету къызэгъэпэща урок);
· Урок-исследование (къэхутэныгъэ).
Урок – исследованием хохьэ къэхутэныгъэ – ухуэныгъэ ( поисковэ - технологическэ) бгъэдыхьэк1эр.  
Сабийм упщ1э хуэбгъэувым и жэуапыр езыр – езыру къигъуэтын хуей мэъу. Ар мэгупсысэ,компьютерыр, энциклопедиехэр, справочникхэр, нэгъуэщ1хэри къигъэсэбэпын хуей мэхъу. А псоми абы и къэухьым зрегъэужь.  
Поисково-технологическэ (къэхутэныгъэ-ухуэныгъэ) бгъэдыхьэк1эр 1эмал имы1эу школ программэм епхауэ щытын хуейкъым, ар езыр-езыру яджхэм нэхъ ек1уал1эу щытын хуейщ.
Школ программэм и темэхэмрэ зи гугъу тщ1ы бгъэдыхьэк1эмрэ я мурад нэхъыщхьэхэр зэтохуэ, ахэр гъэсэныгъэ – ущииныгъэм хуэунэт1ащ, бзэми зрагъэужь. 
 Мы бгъэдыхьэк1эмк1э улэжьэн папщ1э, япэрауэ, еджак1уэм щхьэж и къэухьыр, зэф1эк1ыр здынэсыр зэхэгъэк1ыпхъэщ (диагностика уровней знаний и навыков), узытелэжьэну 1уэхугъуэхэр сэтей къэщ1ыпхъэщ.
 Мыпхуэдэ бгъэдыхьэк1эм ф1агъыу хэлъщ:
1. Щхьэж езым и къэухь елъытауэ мэлажьэ (гуп – гупу гуэшащ: ф1ы дыдэу хэзыщ1ык1хэр, ику иту еджэхэр, и щ1эныгъэк1э зэф1эк1к1э къак1эрыхухэр). 
2.  Апхуэдэ лэжьэк1эм на1уэ къещ1 еджак1уэхэм я зэф1эк1ыр здынэсымрэ я1э щ1эныгъэмрэ.
Адыгэбзэ урокхэм карточкэхэр къэгъэсэбэпыныр мы бгъэдыхьэк1эмк1э метод нэхъыщхьэхэм ящыщщ. Дэтхэнэ еджак1уэри карточкэк1э мэлажьэ, а карточкэхэр езы еджак1уэм зыхуей гугъуагъ и1эу и къэухьым елъытауэ къыхех. 
Егъэджак1уэм еджак1уэм и зэф1эк1ыр тыншу къепщытэф, адэк1э зэлэжьын хуейр дэтхэнэ еджак1уэми елъытауэ на1уэ къещ1.
Зи гугъу тщ1а къалэнхэмрэ,бгъэдыхьэк1эхэмрэ зэпэсшэчурэ, сэри си лэжьыгъэр зэрезгъэф1эк1уэным иужь ситщ. Си дерсхэр изогъэк1уэк1,1эмалыщ1эхэр къэзгъэсэбэпурэ. Си лэжьыгъэм куэдрэ къыщызогъэсэбэп интернетыр. Адыгэбзэмк1э илъхэр мащ1э дыдэу зэрыщытыр къэслъытэурэ еджак1уэхэр хузоунэт1 интернетым кърагъуатэ дэтхэнэ информацэри дерсхэм епхьэл1э зэрыхъунум.  Урысыбзэк1э къагъуэтхэр адыгэбзэк1э зрадзэк1ыурэ къызэрагъэсэбэпым къешэ я бзэм зэрызригъэужьыр, бзит1ри зэ1эпэгъуу зэраджыным хуегъасэ. 
Адыгэбзэмк1э материал мащ1э ф1эк1а зэрыдмыгъуэтыр къэслъытэри,сэ езым си сайт къызэзгъэпэщащ,адыгэбзэ егъэджак1эхэм,еджак1уэхэм папщ1э. (http://marinafiapseva.ucoz.com).  А сайтым тест лэжьыгъэ сабийхэм щызогъэзащ1э,асыхьэтуи ягъэзэщ1а лэжьыгъэм къыпэк1уэ баллхэр къредзэ. Ар сэбэп мэхъу еджак1уэхэм я ныкъусэныгъэхэм гу лъатэнымк1э,сэри я щ1эныгъэр къриспщытэнымк1э. 
Си лэжьыгъэм куууэ къыщызгъэсэбэп 1эмалыщ1эхэм щыщщ проектнэ – къэхутэныгъэ лэжьыгъэхэр. А методыр къэзгъэсэбэпу сыухуахэм щыщщ,псалъэм папщ1э, «К1ыщокъуэ Алим и творчествэр» щадж дерсыр. Сабийм езым урокым ехьэл1а материалхэр къелъыхъуэ,езыр-езыру щ1эныгъэ зригъэгъуэтыфу йосэ.  
«Себгъэсэну уэ ухуеймэ зыгуэрым,
Хуэм – хуэмурэ сыгъак1уэ…
Зэ, зэпэзгъэплъыхь…
Сегъэ1эб, си 1эк1э згъэубыд,
Сегъэдэ1у, и мэм сегъэпэм,
Хъунуми, и 1эф1агъым сэ сегъэплъ…
Мыхьэнэшхуэ и1эщ проектнэ – къэхутэныгъэ (исследовательскэ) 1эмалыр къыщыдгъэсэбэпк1э, абы гуп – гупу лэжьэфу сабийр зэригъасэр. Зэгъусэу зэдзыл1ауэ,сабий зыбжанэм(2-м е нэхъыбэм) зы лэжьыгъэ здрагъэк1уэк1. Абы къешэ сабийр гупым хэтыфу, зыхэт гупым зыздрагъэк1уфу зэригъасэр. 
Зэ еплъыгъуэк1э зыуи къыпщымыхъуу блэбгъэк1ыфыну дэтхэнэ зы темэри къегъэщ1эращ1э, щ1эщыгъуэ ещ1 мы методым. Псалъэм папщ1э, е-5-нэ классым «Хьэдхзыгъуанэмрэ бжьэмрэ» басняр щадж дерсыр къэтщтэнщ. Сабийхэм л

